
ᑐᓂᔭᐅᔪᑦ  

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ (NWMB) 

ᑲᑎᒪᓂᕐᒥ RM 001-2022 

ᐃᒪᐃᑦᑑᓪᓗᒍ 

ᑐᓴᒐᒃᓴᖅ : ☐       ᐃᓱᒪᓕᐅᕈᑎᒃᓴᖅ: ☒ 

ᐱᔾᔪᑎ:   ᓴᖅᑭᑕᐅᓂᖓ ᐃᓄᐃᑦ ᒪᓕᒐᖏᑦ ᐊᐅᓚᑦᑎᔾᔪᓯᖏᑦ ᐊᓪᓚᓐᖑᐊᓂᒃ ᕿᓚᓗᒐᕋᓱᐊᕐᓂᕐᒧᑦ ᐊᐅᓚᑦᑎᔾᔪᑎᑦ 

ᐅᐊᖕᓇᖓᓂ ᐊᒻᒪ ᑲᓇᖕᓇᖕᓇᖓᓂ ᕿᑭᖅᑖᓘᑉ ᐃᒪᖓᓂ,  2022 

ᖃᓄᐃᓚᐅᕐᒪᖔᑦ: 

ᐃᓕᓴᕆᔭᐅᓂᖏᑦ ᓯᕗᓪᓕᐅᔾᔭᐅᓯᒪᓪᓗᑎᒃ ᐱᒻᒪᕆᐅᓂᖅᐹᖑᔪᑦ ᐊᑐᖅᑕᐅᔭᕆᐊᖃᕐᓂᖏᑦ ᐃᓄᐃᑦ ᐊᐅᓚᑦᑎᔾᔪᓯᖏᑕ ᒪᓕᒐᖏᑦ 

ᐆᒪᔪᓕᕆᓂᕐᒧᑦ  ᐃᓱᒪᓕᐅᕈᑎᑦ ᓄᓇᕗᑦ ᐃᓗᐊᓂ 

ᑎᓯᐱᕆ 2020-ᖑᑎᓪᓗᒍ, ᕿᑭᖅᑖᓗᖕᒥ ᐆᒪᔪᓕᕆᔨᑦ ᑲᑎᒪᔨᖏᑦ ᐊᖏᖅᓯᓚᐅᕐᒪᑕ ᐊᑐᓕᖅᑎᑦᑎᓪᓗᑎᒃ ᒪᓕᒐᖅᑎᒍᑦ 

ᐋᖅᑭᒡᓯᒪᓂᐅᔪᒥᒃ ᐃᓕᓴᖅᓯᓪᓗᑎᒃ ᓄᓇᕗᒥ ᐊᖏᕈᑎᖏᓐᓂ, ᑲᓇᑕᐅᑉ ᑐᓐᖓᕕᒡᔪᐊᖓᒍᑦ ᓴᐳᒻᒥᐅᓯᖅᑕᐅᓯᒪᔪᖅ ᐊᖏᕈᑎᖏᑎᒍᑦ 

ᐃᓄᐃᑦ ᓄᓇᕗᒥ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑕ, ᑖᒃᑯᐊ ᑕᐃᒪᐃᓕᖓᔪᑦ ᐊᑐᖅᑕᐅᖁᓪᓗᒋᑦ ᓯᕗᓪᓕᐅᔾᔭᐅᓯᒪᓗᓂ ᐱᒻᒪᕆᓂᖅᐹᖅ 

ᐊᑐᖅᑕᐅᔭᕆᐊᖃᕐᓂᖓ ᐃᓄᐃᑦ ᒪᓕᒐᖏᑦ ᐊᐅᓚᑦᑎᔾᔪᓯᖏᑦ ᐆᒪᔪᓕᕆᓂᕐᒧᑦ ᐱᔾᔪᑎᒋᓪᓗᒍ ᐃᓱᒪᓕᐅᕆᐊᖃᕐᓂᐅᑉ ᐊᐅᓚᓂᖓᑕ 

ᐃᓗᐊᓂ ᐊᒻᒪᓗ ᓴᖅᑭᑦᑐᑦ ᑕᕝᕙᓐᖓᑦ ᐆᒪᔪᓕᕆᓂᕐᒥᑦ ᐊᒻᒪ ᐊᖑᓇᓱᖕᓂᖏᓐᓂᑦ ᐃᓄᐃᑦ.  ᑖᒃᑯᐊ ᒪᓕᒐᐃᑦ ᐊᑐᖅᐳᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐱᔾᔪᑎᒋᓪᓗᒍ ᐃᓄᐃᑦ ᖃᐅᒪᔭᑐᖃᖏᑦ ᑐᓐᖓᕕᒋᔭᐅᖕᒪᑕ ᐃᓄᐃᑦ ᐊᐅᓚᑦᑎᔾᔪᓯᖏᓐᓄᑦ ᐆᒪᔪᓕᕆᓂᕐᒧᑦ. 

ᑖᒃᑯᐊ ᐃᓗᓕᕆᔭᖏᑦ, “ᒪᓕᒐᐃᑦ ᐱᒻᒪᕆᐅᔪᑦ” ᐅᖃᖅᓯᒪᕗᑦ ᐃᒪᓐᓇ ᓴᖅᑭᓯᒪᔪᖅ ᓯᕗᓪᓕᖅᐹᒥ ᐊᒻᒪ ᓱᓕ ᐱᒻᒪᕆᐅᓂᖅᐹᖑᔪᑦ 

ᐊᑐᖅᑕᐅᔪᑦ. ᐃᓄᐃᑦ ᒪᓕᒐᖏᑦ ᐊᐅᓚᑦᑎᔾᔪᓯᖏᑦ ᐆᒪᔪᓕᕆᓂᕐᒧᑦ ᐃᓕᓴᕆᔭᐅᓯᒪᖕᒪᑕ ᐃᓗᐊᓂ ᑎᑎᕋᖅᓯᒪᓂᖓᑕ 

5.1.2(e).ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᖑᑎᓂ. ᐅᓄᑲᓪᓚᒃᑐᑦ ᑎᑎᕋᖅᓯᒪᓂᕆᔭᖏᑦ ᐃᓗᐊᓂ ᑎᑎᕋᖅᓯᒪᓂᖓᑕ 5 ᓄᓇᕗᒥ 

ᐊᖏᖃᑎᒌᒍᑎᓂ ᓇᓗᓇᐃᖅᓯᓯᒪᕗᑦ ᐱᑐᐃᓐᓇᐅᖏᑦᑐᒃᑯᑦ ᐱᔪᓐᓇᐅᑎᒋᔭᐅᔪᓂᒃ ᐊᒻᒪᓗ ᐱᓕᕆᖃᑕᐅᔭᕆᐊᖃᕐᓂᖏᓐᓂᒃ ᐃᓄᐃᑦ 

ᐆᒪᔪᓕᕆᓂᕐᒧᑦ ᐊᐅᓚᑦᑎᔾᔪᑎᓂ ᐊᒻᒪ ᐊᖑᓇᓱᖕᓂᕐᒧᑦ ᓄᓇᕗᑦ ᐃᓗᐊᓂ.  ᖃᐅᔨᓴᖅᑎᒻᒪᕆᐅᔪᑦ ᐊᒻᒪ ᖃᐅᔨᓴᖅᑎᒻᒪᕆᐅᒧᑦ 

ᐊᐅᓚᑦᑎᔾᔪᑎᖏᑦ ᐆᒪᔪᓕᕆᓂᕐᒧᑦ ᐃᓕᓴᕆᔭᐅᓯᒪᖏᑦᑐᑦ ᐅᕝᕙᓘᓐᓃᑦ ᑕᐃᔭᐅᓯᒪᖏᑦᑐᑦ ᐃᓗᐊᓂ ᑎᑎᕋᖅᓯᒪᓂᖓᑕ 5ᑉ ᓄᓇᕗᒥ 

ᓄᓇᑖᕈᑎᓄᑦ ᐊᖏᖃᑎᒌᖑᑎᓂ. 

ᐱᓗᐊᓐᖑᐊᖅᑐᒥᒃ, ᕿᑭᖅᑖᓗᒃ ᐆᒪᔪᓕᕆᔨᑦ ᑲᑎᒪᔨᖏᑦ ᓇᓗᓇᐃᖅᓯᕗᑦ ᓇᓕᐊᑐᐃᓐᓇᖅ ᐆᒪᔪᓕᕆᓂᕐᒧᑦ ᐊᐅᓚᑦᑎᔾᔪᑎᒃᓴᓄᑦ 

ᐸᕐᓇᐅᑎᑦ, ᐊᑐᓕᖁᔭᓕᐊᑦ ᐅᕝᕙᓘᓐᓃᑦ ᒪᓕᒐᐃᑦ ᐊᑐᕆᐊᖃᖅᑐᑦᒃ ᐃᓄᐃᑦ ᒪᓕᒐᖏᓐᓂᒃ ᓯᕗᓪᓕᐅᔾᔭᐅᓯᒪᔪᓂᒃ 

ᐱᒻᒪᕆᐅᓂᖅᐹᖑᔪᓂᒃ ᐃᓄᐃᑦ ᐱᔪᓐᓇᐅᑎᖏᑦ ᐊᑐᖅᑕᐅᓗᑎᒃ, ᐃᓄᐃᑦ ᒪᓕᒐᖏᑦ ᐊᐅᓚᑦᑎᔾᔪᓯᖏᑦ ᐆᒪᔪᓕᕆᓂᕐᒧᑦ, ᐊᒻᒪ ᐃᓄᐃᑦ 

ᖃᐅᔨᒪᔭᑐᖃᖏᑦ ᐊᑐᖅᑕᐅᓗᑎᒃ.  ᑕᐃᒪᐃᑦᑐᒥᒃ ᐃᓱᒪᖃᕐᓂᖅ ᐃᑲᔪᖅᑐᖅᑕᐅᔪᖅ ᓄᓇᕗᑦ ᐊᖏᖃᑎᒌᒍᑎᖏᑕ ᐃᓗᐊᓂ, 

ᓄᓇᕐᔪᐊᕐᒥᓗ ᑲᑐᔾᔨᖃᑎᒌᕐᔪᐊᑦ ᐊᖏᖃᑎᒌᒍᑎᖏᓐᓂ ᐃᓕᓴᖅᓯᓂᕐᒧᑦ ᐱᔪᓐᓇᐅᑎᖏᓐᓂᒃ ᓄᓇᖃᖅᑳᖅᓯᒪᔪᑦ, ᐊᒻᒪ ᐱᖁᔭᕐᔪᐊᖅ 

ᐊᑐᖅᑕᐅᔪᖅ ᓄᓇᖃᖅᑳᖅᓯᒪᔪᑦ ᓄᓇᑖᕈᑎᖏᓐᓄᑦ ᐊᖏᖃᑎᒌᒍᑎᖏᓐᓄᑦ. 

ᓇᐃᓈᖅᓯᒪᓪᓗᒍ ᐊᑐᖅᑕᐅᓂᕆᒐᔭᖅᑕᖓ ᐃᓄᐃᑦ ᖃᐅᔨᒪᔭᑐᖃᖏᑦ ᐊᓪᓚᓐᖑᐊᑦ ᕿᓚᓗᒐᖏᓐᓄᑦ ᐃᒪᖓᓂ ᐅᐊᖕᓇᖓᓂ ᐊᒻᒪ 

ᑲᓇᖕᓇᖓᓂ ᕿᑭᖅᑖᓘᑉ 

ᐊᕐᕌᒍᐊᓂ 2018, ᕿᑭᖅᑖᓗᒃ ᐆᒪᔪᓕᕆᔨᑦ ᑲᑎᒪᔨᖏᑕ ᐊᐅᓚᑦᓯᔨᖏᑦ ᐊᒻᒪᓗ ᓄᓇᓕᖕᓂ ᐊᖑᓇᓱᒃᑐᓕᕆᓂᕐᒧᑦ ᑎᒥᖁᑎᖏᑦ 

ᖃᐅᔨᓚᐅᕐᒪᑕ ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ (DFO-ᑯᑦ) ᐸᕐᓇᒃᓯᒪᓚᐅᖏᒻᒪᑕ ᕿᒥᕐᕈᓇᖕᓂᐊᕆᐊᖏᑦ ᐊᒻᒪᓗ 

ᐋᖅᑭᕆᐊᕆᓂᐊᕆᐊᖏᑦ 2014-ᒥ ᐃᓗᐃᑦᑑᓈᖅᓯᒪᔪᑦ ᐃᒪᕐᒥᐅᑕᑦ ᐊᐅᓚᑦᑎᔾᔪᑎᖏᑕ ᐸᕐᓇᐅᑎᖏᓐᓂᒃ ᕿᓚᓗᒐᕐᓄᑦ 

ᐊᓪᓚᓐᖑᐊᓄᑦ ᐊᑐᖅᑕᐅᔪᓂᒃ ᕿᒥᕐᕈᔭᐅᓂᐊᖏᓐᓂᖏᓐᓂᒃ ᓯᕗᓂᒃᓴᒥ ᕿᓚᒻᒥᐅᔪᒃᑯᑦ. ᑕᐃᒪᐃᒻᒪᑦ, ᕿᑭᖅᑖᓗᒃ ᐆᒪᔪᓕᕆᔨᑦ 

ᑲᑎᒪᔨᖏᑕ ᐊᐅᓚᑦᑎᔨᖏᑦ ᐊᒻᒪᓗ ᓄᓇᓕᖕᓂ ᐊᖑᓇᓱᒃᑐᓕᕆᔨᐅᔪᑦ ᐅᖃᖃᑎᒌᒃᐸᓪᓕᐊᓕᓚᐅᖅᑐᑦ ᐱᐅᓯᒋᐊᕈᑎᒃᓴᖏᓐᓂᒃ 

ᐊᓪᓚᓐᖑᐊᓂᒃ ᕿᓚᓗᒐᓕᕆᓂᐅᑉ ᐊᐅᓚᑦᑎᔾᔪᑎᖏᓐᓂᒃ ᐃᒪᖓᓂ ᐅᐊᖕᓇᖓᑕ ᐊᒻᒪ ᑲᓇᖕᓇᖓᑕ ᕿᑭᖅᑖᓘᑉ NEBI 

ᐊᑐᑎᖅᑕᐅᓂᐊᖅᑐᓂᒃ ᑐᓐᖓᕕᖃᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪ ᑖᒃᑯᐊ ᓴᓇᔭᐅᕙᓪᓕᐊᓕᓚᐅᖅᑐᑦ ᐊᓪᓚᓐᖑᐊᓂᒃ 

ᕿᓚᓗᒐᓕᕆᔾᔪᑎᓄᑦ ᐊᐅᓚᑦᑎᔾᔪᑎᑦ, ᓯᕗᓪᓕᖅᐹᕐᒥ ᑐᒃᓯᕋᐅᑎᓕᐊᖑᓚᐅᖅᑐᑦ ᑐᓂᔭᐅᓪᓗᑎᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᓐᓄᑦ ᒪᐃ 2020-ᖑᑎᓪᓗᒍ. 

ᐃᓄᐃᑦ ᖃᐅᔨᒪᔭᑐᖃᖏᑦ ᑖᒃᑯᓄᖓ ᐅᐊᖕᓇᖓᓂ ᑲᓇᖕᓇᖓᓂᓗ ᕿᑭᖅᑖᓘᑉ ᐃᒪᖓᓂ ᐊᓪᓚᓐᖑᐊᑦ ᕿᓚᓗᒐᖏᑕ ᐊᒃᓱᐊᓗᒃ 

ᐊᖏᔫᕗᑦ ᑕᕝᕙᓂ ᐊᑕᖏᕐᓗᒋᑦ ᓇᓗᓇᐃᔭᕆᐊᒃᓴᖅ ᐊᔪᕐᓇᕐᒪᑦ. ᐃᓄᐃᑦ ᖃᐅᔨᒪᔭᑐᖃᖓ ᐅᖃᐅᓯᒃᑯᑦ ᐅᓂᒃᑳᕆᔭᐅᓪᓗᓂ 

ᐃᓅᖃᑎᒥᖕᓄᑦ ᐊᑐᖅᑕᐅᕙᒃᑐᖅ ᐃᓘᓐᓇᖏᓐᓂ ᓄᓇᓕᐅᔪᓂ, ᖃᐅᔨᒪᓂᕆᔭᖏᑦ ᓄᐊᑕᐅᓯᒪᓪᓗᑎᒃ ᓯᕗᓕᖏᓐᓂᓐᖔᖅᓯᒪᓪᓗᑎᒃ 

ᐅᓪᓗᒥᒧᑦ ᑎᑭᐅᑎᓯᒪᔪᑦ ᖃᐅᔨᒪᓂᕆᔭᐅᔪᓄᑦ ᐃᒪᐅᑉ ᒥᒃᓵᓄᑦ ᓄᓇᖃᖅᑐᑦ ᐊᐅᓚᕐᕕᒋᖃᑦᑕᖅᑕᖏᑦ ᖃᐅᑕᒫᓐ ᓯᓈᖃᓕᖅᑎᓪᓗᒍ 

ᐅᐱᕐᖔᒃᑯᑦ ᐊᒻᒪ ᐃᓱᓕᓪᓗᓂ ᐅᑭᐊᒃᓵᒃᑯᑦ ᐊᖅᑯᓵᖅᑕᓕᖅᑎᓪᓗᒋᑦ ᐊᓪᓚᓐᖑᐊᑦ ᕿᓚᓗᒐᑦ.  ᐊᖑᓇᓱᒃᑎᑦ, ᐃᓐᓇᑐᖃᑦ, ᒪᒃᑯᒃᑐᑦ, 

ᐊᕐᓇᑦ ᐊᒻᒪ ᐊᖑᑎᑦ ᐃᓘᓐᓇᖏᑦ ᐱᓕᕆᐊᒃᓴᖃᖅᑐᐃᓐᓇᐅᓪᓗᑎᒃ ᐃᓗᐊᓂ ᐃᓄᐃᑦ ᖃᐅᔨᒪᔭᑐᖃᖏᑕ ᐊᐅᓚᓂᕆᔭᖓᓂ 

ᒪᓕᒐᖏᓐᓂ ᐊᒻᒪ ᑲᑐᔾᔨᓪᓗᑎᒃ ᖃᐅᔨᒪᓂᕐᒥᖕᓂᒃ ᐅᓂᒃᑳᖃᑦᑕᖅᑐᑦ ᐃᓗᐊᓂ ᓄᓇᓕᑦ ᐊᒻᒪ ᓄᓇᖅᑲᑎᒋᓐᖏᑕᖏᓐᓄᑦ.  

ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᓴᓇᓯᒪᔪᑦ ᐱᐅᓂᖅᐹᖑᔪᓂᒃ ᐊᖏᕈᑕᐅᓯᒪᑦᑎᐊᖅᑐᓂᒃ ᐃᓱᒪᓕᐅᕈᑎᒃᓴᑦ 

ᑐᓐᖓᕕᒋᓂᐊᖅᑕᖏᓐᓂᒃ ᐊᑐᖅᑕᐅᖏᓐᓇᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᒪᓕᒐᖏᑦ ᐊᒻᒪᓗ ᐱᖅᑯᓯᕆᔭᖏᑦ, ᐊᒻᒪ ᐃᓄᐃᑦ 

ᐊᐅᓚᑦᑎᔾᔪᓯᖏᓐᓄᑦ ᒪᓕᒐᖏᑦ ᐆᒪᔪᓕᕆᓂᕐᒧᑦ ᐊᑐᖅᑕᐅᓗᑎᒃ ᐃᓄᖕᓄᑦ ᐊᒃᑐᖅᑕᐅᓯᒪᔪᓄᑦ ᓄᓇᖃᖅᑐᓄᑦ, ᑕᐃᒪᓐᖓᑦ ᐃᓄᐃᑦ 

ᓄᓇᖃᕐᒪᑕ ᐃᒻᒪᕐᓂᑐᖃᒻᒪᕆᐊᓗᒃ. 

ᔮᓐᓄᐊᕆ 2020-ᖑᑎᓪᓗᒍ ᐃᐅᕆᒃ ᐆᑦᑐᕙᒃ, ᐃᒃᓯᕙᐅᑕᕆᔭᐅᓚᐅᖅᑐᖅ ᑕᐃᑦᓱᒪᓂ ᒥᑦᑎᒪᑕᓕᒃ ᐊᖑᓇᓱᒃᑐᓕᕆᔨᒃᑯᖏᑕ 

ᑎᒥᖏᓐᓄᑦ, ᐅᖃᐃᓐᓇᖃᑦᑕᓚᐅᖅᑐᖅ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑎᒻᒪᕆᖏᓐᓄᑦ ᐊᒻᒪᓗ ᐊᒻᒪᓗ ᐊᐅᓚᑦᑎᔨᖏᓐᓄᑦ ᐊᒻᒪ 

ᐊᒃᓱᕈᕈᑎᖃᓚᐅᖅᑐᖅ “ᐊᐅᔭᒃᑯᑦ ᕿᓚᓗᒐᕐᓂᒃ ᓇᔪᒐᖃᖅᑐᖃᖏᒻᒪᑦ ᑕᐃᕙᓂᑦ’ ᑕᐃᑦᓱᒪᓂ ᓈᓴᐃᓂᕐᒧᑦ ᐸᕐᓇᐅᑎᓕᐅᕐᓗᑎᒃ 

ᑲᑎᒪᔾᔪᑎᖃᖅᑎᓪᓗᒋᑦ ᐅᐃᓂᐸᐃᒡᒥ.  ᐃᐅᕆᒃ ᐅᖃᐅᓯᖃᖃᑦᑕᓚᐅᖅᑐᖅ ᑭᒡᓕᓕᐅᖅᑕᐅᓯᒪᔪᓂᒃ ᐊᐅᔭᒃᑯᑦ ᕿᓚᓗᒐᕐᓂᐊᕐᕕᖕᓂᒃ 

ᐊᒡᕕᖅᑐᖅᑕᐅᓯᒪᔪᓂᒃ ᐃᒪᕐᒥᐅᑕᓕᕆᔨᒃᑯᓐᓄᑦ ᖁᓪᓕᕐᒥ ᑕᐃᔭᐅᓯᒪᔪᑦ 2013-ᒥ ᖃᐅᔨᓴᖅᑎᒻᒪᕆᑦ ᖃᐅᔨᒪᓂᖏᑦ ᐊᑐᕐᓗᒋᑦ 

ᐊᐅᓚᑦᑎᔾᔪᑎᓄᑦ ᐸᕐᓇᐅᑎᓕᐊᖏᓐᓂ. ᒪᓕᒡᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ, ᐱᖓᓱᑦ ᐊᒡᒍᖅᑐᖅᓯᒪᐅᖅᑐᑦ ᕿᓚᓗᒐᐃᑦ 

ᓇᔪᒐᖃᕐᕕᖏᑦ ᐱᑕᖃᖏᑦᑐᑦ ᐱᓪᓚᒃᑖᒥ ᐃᒪᖓᓂ ᕿᑭᖅᑖᓘᑉ ᐅᐊᖕᓇᖓᓂ ᐊᒻᒪ ᑲᓇᖕᓇᖓᓂ NEBI!  

ᑕᖅᑭᐊᓂ ᔮᓐᓄᐊᕆ 2020, ᐃᒪᕐᒥᐅᑕᓕᕆᔨᒃᑯᑦ ᑐᓂᓯᔪᓐᓇᓚᐅᖏᑦᑐᑦ ᖃᐅᔨᒪᔾᔪᑎᓂᒃ ᓇᓗᓇᐃᖅᓯᔾᔪᑎᓂᒃ ᐊᕐᕌᒍᐃᑦ 

ᐊᑕᐅᓯᐅᖏᑦᑐᓄᑦ ᓇᔪᐃᓐᓇᖃᑦᑕᕐᒪᖔᑕ ᕿᓚᓗᒐᑦ ᐊᓪᓚᓐᖑᐊᑦ ᐃᓚᖓᓐᓂ ᐊᒡᒍᖅᑐᖅᓯᒪᓂᓕᐊᖑᔪᑦ ᕿᓚᓗᒐᖃᕐᕕᐅᔪᒡᒎᖅ 

ᐅᐊᖕᓇᖓᓂ ᑲᓇᖕᓇᖓᓂᓗ ᐃᒪᖓᑕ ᕿᑭᖅᑖᓘᑉ.  ᐃᒪᕐᒥᐅᑕᓕᕆᔨᒃᑯᑦ ᓇᓗᓇᐃᖅᓯᓯᒪᑦᑎᐊᖅᑐᒥᒃ ᑐᓂᓯᓚᐅᖏᑦᑐᑦ ᐱᐅᓯᐅᔪᒥᒃ 

ᐅᕝᕙᓘᓐᓃᑦ ᐸᕐᓇᐅᑎᐅᔪᒥᒃ ᖃᓄᐃᓕᐅᕐᓗᑎᒃ ᐱᒐᔭᕐᒪᖔᑕ ᑐᓴᒐᒃᓴᓂᒃ (C. Watt, DFO, Winnipeg, pers. com.). 

ᐃᒪᕐᒥᐅᑕᓕᕆᔨᒃᑯᑦ ᓈᓚᐅᓯᖅᓯᒪᓂᒃᑯᑦ ᑐᓴᒐᒃᓴᓂᒃ ᓄᐊᓯᒪᔭᖏᑦ ᑕᑯᒃᓴᐅᑎᑦᓯᕗᑦ ᐊᓪᓚᓐᖑᐊᑦ ᕿᓚᓗᒐᑦ ᓄᒃᑕᕐᓂᖏᓐᓂᒃ 

ᓯᑯᖃᖅᑎᓐᓇᒍ ᐃᒫᖑᑦ ᑕᕝᕘᓇᑦᓴᐃᓐᓇᖅ ᐅᑎᖅᑕᕋᕐᓗᑎᒃ ᑕᐅᕙᓂ ᓈᓚᐅᓯᖅᑕᐅᕝᕕᒋᓚᐅᖅᑕᖏᑕ ᐃᓗᐊᓂ ᐊᒻᒪ 

ᓯᓚᑖᓄᐊᖃᑦᑕᖅᑐᑦ ᕿᑭᖅᑖᓘᑉ ᐃᒪᖓᑕ ᐅᐊᖕᓇᖓᓂ ᐊᒻᒪ ᑲᓇᖕᓇᖓᓂ. 

ᐊᕐᕌᒍᐊᓂ 2020 ᐃᓕᓐᓂᐊᓯᓐᓈᑦ ᑲᑎᒪᑎᓪᓗᒋᑦ, ᑲᑎᒪᔭᖅᑐᖃᑕᐅᓯᒪᔪᑦ ᐱᖓᓲᔪᖅᑐᓂᓐᖔᖅᑐᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ 

ᑎᒥᖏᓐᓂᑦ ᐊᖏᖃᑎᖃᓚᐅᖅᑐᑦ ᐃᒪᕐᒥᐅᑕᓕᕆᔨᒃᑯᑦ ᐱᓕᕆᕕᖓᑦᑕ 2013-ᒥ ᐃᓱᒪᒋᔭᐅᓪᓗᑎᒃ ᓴᓇᔭᐅᔪᕕᓂᑦ ᐊᐅᔭᒃᑯᑦ 

ᕿᓚᓗᒐᖃᕐᕕᖕᒥᒃ ᐊᐅᓚᑦᑎᕕᓕᐅᖅᑐᕕᓂᐅᑎᓪᓗᒋᑦ ᐃᑲᔪᖅᑐᖅᑕᐅᓚᐅᖏᑦᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ, ᐊᒻᒪᓗ 

ᑕᐃᒪᐃᑦᑕᕆᐊᖃᕋᑎᒃ ᓄᖅᑲᖅᑎᑦᓯᓯᒪᔪᑦ ᐃᓄᐃᑦ ᐊᖑᓇᓱᒍᓐᓇᕐᓂᖏᓐᓄᑦ ᐱᔪᓐᓇᐅᑎᖏᓐᓂᒃ ᓯᖁᒥᑦᓯᓪᓗᑎᒃ 

ᑎᑎᕋᖅᓯᒪᓂᖏᓐᓂᒃ 5.3.3 ᐊᒻᒪ 5.6.50 ᓄᓇᕗᒥ ᓄᓇᑖᕈᑎᓄᑦ ᐊᖏᕈᑎᓂ. 

ᐊᑖᓂ ᑎᑎᕋᖅᑕᐅᓯᒪᔪᑦ ᐃᓱᒪᓕᐅᕈᑕᐅᓚᐅᖅᑐᑦ ᕿᓚᓗᒐᑦ ᐊᓪᓚᓐᖑᐊᑦ ᐱᓪᓗᒋᑦ ᐅᐊᖕᓇᖓᓂ ᐊᒻᒪ ᑲᓇᖕᓇᖓᓂ ᕿᑭᖅᑖᓘᑉ 

ᑐᓐᒐᕕᖏᓪᓗᒋᑦ ᓯᕗᓕᕆᔭᖏᓐᓂᑦ ᐃᓄᐃᑦ ᐊᑐᖅᑕᐅᕙᒃᑐᑐᖃᐃᑦ, ᑎᑭᐅᑎᓗᒍ ᐅᓪᓗᒥᒧᑦ, ᕿᒥᕐᕈᓇᒃᑕᐅᓯᒪᓪᓗᑎᒡᓗ 

ᐱᓕᕆᔨᐅᖃᑎᖏᓐᓄᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ: 

 

• ᐊᓪᓚᓐᖑᐊᑦ ᕿᓚᓗᒐᑦ ᓄᒃᑕᖃᑦᑕᕐᒪᑕ ᐃᓗᐊᓂ ᐃᒪᖓᑕ ᐅᐊᖕᓇᖓᓂ ᐊᒻᒪ ᑲᓇᖕᓇᖓᑕ ᕿᑭᖅᑖᓘᑉ (ᑕᑯᓗᒍ 

ᐊᑦᑕᑕᖅᓯᒪᔪᖅ A). ᓯᐊᒻᒪᒃᑎᖅᓯᒪᓂᖏᑦ ᐊᒻᒪᓗ ᐅᓄᕐᓂᕆᔭᖏᑦ ᐊᔾᔨᒌᖃᑦᑕᖏᑦᑐᑦ ᐃᓗᐊᓂ ᐅᐊᖕᓇᖓᑕ 

ᑲᓇᖕᓇᖓᑕᓗ ᕿᑭᖅᑖᓘᑉ ᐃᒪᖏᑕ ᐊᕐᕌᒍᓂ ᐊᔾᔨᒌᖏᑦᑐᓂ, ᑕᑯᒃᓴᐅᑎᑦᑎᓪᓗᑎᒃ ᕿᓚᓗᒐᑦ ᐊᓪᓚᓐᖑᐊᑦ ᐊᑐᓂ 

ᐊᕐᕌᒍᑕᒫᓐ ᐅᑏᓐᓇᐅᔭᖏᓐᓂᖏᓐᓂᒃ ᑕᕝᕗᖓᑦᓴᐃᓐᓇᖅ ᐃᒪᖓᓂ ᐅᐊᖕᓇᖓᓂ ᑲᓇᖕᓇᖓᓂᓗ ᕿᑭᖅᑖᓘᑉ. 

• ᐊᓪᓚᓐᖑᐊᑦ ᕿᓚᓗᒐᑦ ᓄᒃᑕᖅᑐᑦ ᓇᒧᓕᒫᖅ ᐊᒻᒪ ᐅᖓᓯᒃᑐᒧᑦ ᐃᖏᕐᕋᕙᒃᑐᑦ ᖃᐅᑕᒫᓐ, ᐱᓇᓱᐊᕈᓯᕐᒥᑦ ᐱᓇᓱᐊᕈᓯᕐᒧᑦ 

ᐊᒻᒪ ᑕᖅᑭᕐᒥᑦ ᑕᖅᑭᕐᒧᑦ ᓄᒃᑕᖅᑐᑦ ᐃᓗᐊᓂ ᐅᐊᖕᓇᖓᑕ ᑲᓇᖕᓇᖓᑕᓗ ᕿᑭᖅᑖᓗᑉ ᐃᒪᖓᓂ, ᐊᒻᒪ 

ᐊᒡᒍᖅᑐᖅᓯᒪᐅᕐᓂᖏᑦ ᐊᒻᒪ ᐅᓄᕐᓂᕆᔭᖏᑦ ᐊᓯᔾᔨᒌᖏᒃᑭᓪᓗᑎᒃ. ᑲᑎᓐᖓᐅᖅᑐᑦ ᐊᒡᒍᖅᑐᖅᓯᒪᐅᖅᑐᑦ ᕿᓚᓗᒐᑦ 

ᑕᑯᔭᐅᖃᑦᑕᖅᑐᑦ ᐃᓯᖅᑐᑦ ᐊᓂᕙᓪᓕᐊᔪᓪᓗ ᑲᖏᖅᑐᓂ ᐊᒻᒪ ᑕᓯᐅᔭᓂ, ᐊᒻᒪ ᐊᔾᔨᒌᖏᑦᑐᓂ ᒥᑭᓐᓂᖅᓴᓂ ᑲᖏᕐᖢᑯᑖᓂ 

ᐊᒻᒪ ᑕᓯᐅᔭᕐᔪᐊᓂ, ᓯᑯᖃᖅᑎᓐᓇᒍ ᑕᐃᒪᐃᑉᐸᒃᑐᑦ. 

• ᐅᐱᕐᖔᒃᑯᑦ, ᐊᓪᓚᓐᖑᐊᑦ ᕿᓚᓗᒐᑦ ᑎᑭᖃᑦᑕᖅᑐᑦ ᐊᔾᔨᒌᖏᑦᑐᓄᑦ ᐃᒪᕐᖏᓐᓄᑦ ᕿᑭᖅᑖᓘᑉ ᐅᐊᖕᓇᖓᓂ ᐊᒻᒪ 

ᑲᓇᖕᓇᖓᓂ ᐊᔾᔨᒌᖃᑦᑕᖏᑦᑐᑦ ᑎᑭᕝᕕᒋᔭᖏᑦ ᐊᕐᕌᒎᑕᒫᓐ ᒪᓕᒃᐸᒃᑐᑦ ᓯᑯᐃᖅᐸᓪᓕᐊᓂᖓᓂᒃ ᐊᒻᒪ ᓯᓈᖃᕐᓂᖓᓂᒃ, 

ᐋᔪᕋᕐᓂᒡᓗ ᒪᓕᒃᐸᒃᑐᑦ ᐊᔾᔨᒌᖏᑦᑐᓂ, ᐊᒻᒪ ᓯᑯᐃᔭᖅᐸᓪᓕᐊᓂᖓᓂᒃ ᐊᐅᔭᒃᑯᑦ. ᑕᒪᓐᓇ ᓯᑯᖃᕐᓂᖓ ᐊᒻᒪᓗ ᖃᖓᒃᑯᑦ 

ᓯᑯᐃᖅᐸᓪᓕᐊᓂᖓ ᐊᔾᔨᒌᖃᑦᑕᖏᒻᒪᑕ ᐊᕐᕌᒍᒥᑦ ᐊᕐᕌᒍᒧᑦ, ᐊᒃᑐᐃᓂᖃᕈᓐᓇᖅᑐᑦ ᐅᓄᕐᓂᕆᔭᖏᓐᓂᒃ ᐊᒻᒪᓗ 

ᓯᐊᒻᒪᒃᑎᖅᓯᒪᓂᕆᔭᖏᓐᓂᒃ ᐊᓪᓚᓐᖑᐊᑦ ᕿᓚᓗᒐᑦ ᐅᐊᖕᓇᖓᓂ ᑲᓇᖕᓇᖓᓂᓗ ᕿᑭᖅᑖᓘᑉ ᐃᒪᖏᓐᓂ ᑎᑭᐅᑎᓪᓗᒍ 

ᐋᒡᒌᓯ ᐊᒻᒪ ᓯᑎᐱᕆ ᑕᖅᑭᕆᔭᖏᓄᑦ. 

• ᓯᑯᖃᖏᓐᓂᖓᓂ ᐃᒪᐅᓂᖓᓂ, ᐊᓪᓚᓐᖑᐊᑦ ᕿᓚᓗᒐᑦ ᓄᒃᑕᖃᑦᑕᖅᑐᑦ ᖃᓄᐃᓐᓂᖏᑕ ᖃᖓᐅᓕᖓ 

ᒪᓕᒃᐸᓪᓕᐊᓪᓗᒋᑦ ᕿᑐᕐᖏᐅᕐᓂᖏᑦ ᐊᒻᒪᓗ ᓄᓕᐊᕐᓂᖏᑦ, ᐊᒻᒪᓗ ᑭᐅᕙᓪᓕᐊᔪᑦ ᐊᕙᑎᒋᔭᖏᑕ 

ᐊᓯᔾᔨᖅᐸᓪᓕᐊᓂᕆᔭᖏᓐᓄᑦ ᓲᕐᓗ ᓂᕿᒃᓴᖏᑦ ᐱᓪᓗᒋᑦ, ᐋᕐᓗᖃᕐᓂᖏᑦ, ᐊᒻᒪᓗ ᐅᒥᐊᕐᔪᐊᑦ ᐱᓪᓗᒋᑦ 

ᓅᔾᔪᑕᐅᖃᑦᑕᖅᑐᑦ.  ᕿᓚᓗᒐᑦ ᐊᓪᓚᓐᖑᐊᑦ ᓅᖃᑦᑕᖅᑐᑦ ᕿᒫᓪᓗᑎᒃ ᐃᓄᖕᓂᒃ ᑕᒪᓐᓇ ᖃᐅᔨᒪᔭᐅᓂᖅᐹᖑᔪᖅ. 

• ᐃᒪᐅᑉ ᐃᓗᐊᓂ ᓂᐲᑦ ᐱᒻᒪᕆᐅᓂᖅᐹᖑᓪᓗᑎᒃ ᐱᔾᔪᑕᐅᖃᑦᑕᖅᑐᑦ ᓄᓇᕐᔪᐊᕐᒥ ᐊᔭᐅᖅᓯᔾᔪᑕᐅᔪᑦ, ᐅᓪᓗᒥᐅᔪᖅ 

ᐊᑐᖅᑕᐅᔪᑦ ᐊᒃᑐᐃᖕᒪᑕ, ᓯᐊᒻᒪᒃᑎᖅᓯᒪᓂᕆᔭᖏᓐᓄᑦ ᐊᒻᒪ ᐅᓄᕐᓂᕆᔭᖏᓐᓄᑦ ᐱᔾᔪᑎᒋᓪᓗᒍ ᐊᓪᓚᓐᖑᐊᑦ ᕿᓚᓗᒐᑦ 

ᑐᓵᖕᒪᑕ ᐊᓯᖏᓐᓂᒃ ᕿᓚᓗᒐᐅᖃᑎᖏᓐᓂᒃ, ᐊᓯᖏᓐᓂᒡᓗ ᐃᒪᕐᒥᐅᑕᐅᖃᑎᖏᓐᓂᒃ, ᓂᕐᔪᑎᑐᖅᑎᓂᒃ ᐃᒪᕐᒥᐅᑕᓂᒃ, 

ᐊᒻᒪ ᐊᓯᖏᓐᓂᒃ ᓂᐱᓂᒃ ᑐᓵᖕᒪᑕ ᐅᖓᓯᒃᑐᐊᓗᖕᒥᓐᖔᖅᑐᓂᒃ. 

• ᐃᓄᐃᑦ ᐊᖑᓇᓱᒃᐸᒃᑐᑦ ᕿᓚᓗᒐᑦ ᒪᓕᒃᑕᐅᓪᓗᑎᒃ ᓯᑯᐃᖅᑎᓪᓗᒍ ᓄᒃᑕᕐᓂᖏᑦ ᒪᓕᒃᑕᐅᓪᓗᑎᒃ, ᓯᐊᒻᒪᖅᑎᖅᓯᒪᓂᖏᑦ 

ᐊᒻᒪᓗ ᐅᓄᕐᓂᕆᔭᖏᑦ ᕿᓚᓗᒐᖏᑕ ᕿᑭᖅᑖᓘᑉ ᐅᐊᖕᓇᖓᓂ ᑲᓇᖕᓇᖓᓂᓗ ᐃᒪᖓᓂ ᐱᔾᔪᑎᒋᓪᓗᒍ ᑕᖅᑭᕐᒥ 

ᐅᕙᓂ ᓯᕗᕐᖓᒍᑦ ᕿᓚᓗᒐᑦ ᐅᕗᓐᖓᕐᓂᐊᖅᑐᑦ ᑕᐃᒪᐃᑦᑐᒥᒃ ᓇᓚᐅᑦᑖᕈᓐᓇᖏᒻᒪᑕ ᓇᓕᖅᑯᑦᑎᓯᒪᔪᒥᒃ. 

ᐃᓱᒪᒋᔭᖓᒍᑦ ᕿᑭᖅᑖᓗᒃ ᐆᒪᔪᓕᕆᔨᑦ ᑲᑎᒪᔨᖏᑕ, ᑖᒃᑯᐊ ᑐᒃᓯᕋᐅᑎᐅᔪᑦ ᐃᓄᐃᑦ ᒪᓕᒐᖏᑦ ᐊᐅᓚᑦᑎᔾᔪᓯᖏᑦ ᐊᓪᓚᓐᖑᐊᓂᒃ 

ᕿᓚᓗᒐᕐᓂᒃ ᐃᒪᖓᓂ ᕿᑭᖅᑖᓘᑉ ᐅᐊᖕᓇᖓᓂ ᐊᒻᒪᓗ ᑲᓇᖕᓇᖓᓂ ᑐᓐᖓᕕᖃᖅᑐᑦ ᓴᓐᖏᔪᒃᑯᑦ ᓯᕗᓕᕕᓂᖏᓐᓂᓐᖔᖅᑐᑦ 

ᐅᓪᓗᒥᒧᓪᓗ ᑎᑭᐅᑎᓯᒪᔪᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᑐᖅᑐᑦ. ᑕᐃᒪᓐᓇ ᐋᖅᑭᒡᓯᒪᑎᓪᓗᒍ ᐊᔪᓐᖏᑎᑦᓯᓂᖅᓴᐅᓂᐊᖅᑐᖅ 

ᐱᐅᓂᖅᓴᒃᑯᑦ ᐊᐅᓚᑦᑎᔾᔪᑎᖃᓕᕐᓗᑎᒃ ᐅᐊᖕᓇᖓᓂ ᑲᓇᖕᓇᖓᓂᓗ ᕿᑭᖅᑖᓘᑉ ᐃᒪᖓᓂ ᐊᓪᓚᓐᖑᐊᓂᒃ ᕿᓚᓗᒐᕐᓂᒃ, 

ᑕᐃᒪᓐᓇ ᐊᑑᑎᖃᖅᑐᒃᑯᑦ ᐱᐅᖅᓱᐊᑦᑎᐊᕈᓐᓇᕐᓂᐊᕐᒪᑕ ᕿᓚᓗᒐᕐᓂᒃ ᐊᖑᓇᓱᒃᐸᒃᑕᖏᓐᓂᒃ. 

ᐊᒻᒪᓗ ᓱᓕ, ᕿᑭᖅᑖᓗᒃ ᐆᒪᔪᓕᕆᔨᑦ ᑲᑎᒪᔨᖏᑦ ᐊᒻᒪᓗ ᐊᒃᑐᖅᑕᐅᓯᒪᔪᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᑦ ᑲᑎᒪᔨᖏᑦ 

ᐃᓱᒪᓕᐅᖅᓯᒪᕗᑦ ᐅᑯᐊ ᑎᑎᕋᖅᑕᐅᓯᒪᔪᑦ ᑐᒃᓯᕋᐅᑎᓕᐊᑦ ᐃᓄᐃᑦ ᒪᓕᒐᖏᓐᓂᒃ ᐊᑐᖁᔨᓪᓗᑎᒃ ᐊᓪᓚᓐᖑᐊᓂᒃ 

ᕿᓚᓗᒐᓕᕆᔾᔪᑕᐅᓂᐊᕐᒪᑕ ᐃᒪᖓᓂ ᐅᐊᖕᓇᖓᓂ ᑲᓇᖕᓇᖓᓂᓗ ᕿᑭᖅᑖᓘᑉ ᑖᒃᑯᐊ ᓴᓐᖏᔪᒃᑯᑦ ᐊᒻᒪ ᐱᖁᔭᖅᑎᒍᑦ 

ᐃᑲᔪᖅᑐᖅᑕᐅᑦᓯᐊᖅᑐᑦ ᓄᓇᕗᒥ ᐊᖏᕈᑎᖏᓐᓂ, ᐱᖃᓯᐅᑎᓪᓗᒋᑦ ᐅᑯᑎᒎᓇᖅ ᑭᓯᐊᓂ ᑖᒃᑯᑎᒎᓇᑐᐊᖑᖏᑦᑐᖅ 

ᑎᑎᕋᖅᓯᒪᓂᖏᑎᒍᑦ:  5.1.2 (e), (g) ᐊᒻᒪ (h), 5.1.3 (a)(v) ᐊᒻᒪᓗ (b) (iii) ᐊᒻᒪᓗ (v), 5.1.4, 5.3.3 (a), 5.6.50, 5.7.3 

ᐊᒻᒪᓗ 5.7.6. 

 

ᐊᑐᓕᖁᔭᓕᐊᑦ: 

1. ᕿᑭᖅᑖᓗᒃ ᐆᒪᔪᓕᕆᔨᑦ ᑲᑎᒪᔨᖏᑦ ᐊᒻᒪᓗ 6-ᖑᔪᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᑦ ᐃᒃᐱᐊᕐᔪᒃ, ᒥᑦᑎᒪᑕᓕᒃ, 

ᑲᖏᖅᑐᒑᐱᒃ, ᕿᑭᖅᑕᕐᔪᐊᖅ ᐸᖕᓂᖅᑑᖅ ᐊᒻᒪ ᐃᖃᓗᐃᑦ ᐅᑯᓂᖓ ᐊᑐᓕᖁᔭᓕᐅᖅᐳᑦ ᐃᓱᒪᓕᐅᕈᑎᖃᖁᓪᓗᒋᑦ ᓄᓇᕗᒥ 

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᑐᓕᖅᑎᑦᓯᖁᓪᓗᒋᑦ ᐃᓄᐃᑦ ᒪᓕᒐᖏᓐᓂᒃ ᐊᓪᓚᓐᖑᐊᓄᑦ ᕿᓚᓗᒐᓕᕆᔾᔪᑎᓄᑦ 

ᐊᐅᓚᑦᑎᔾᔪᑎᓂ ᐃᒪᖓᓂ ᐅᐊᖕᓇᖓᓂ ᐊᒻᒪ ᑲᓇᖕᓇᖓᓂ ᕿᑭᖅᑖᓘᑉ ᒪᓕᒃᑕᐅᓗᑎᒃ ᑎᑎᕋᖅᓯᒪᓂᖏᑦ 5.1.2 ᐊᒻᒪ 

5.2.33 ᓄᓇᕗᒥ ᐊᖏᕈᑎᓂ: 

a) ᐋᖅᑭᒡᓯᓗᑎᒃ ᐊᑕᐅᓯᕐᒥᒃ ᕿᓚᓗᒐᕐᓄᑦ ᐊᓪᓚᓐᖑᐊᓄᑦ ᐊᐅᓚᑦᓯᕕᐅᓂᐊᖅᑐᒥᒃ ᐃᒪᖓᓂ ᐅᐊᖕᓇᖓᓂ ᐊᒻᒪ 

ᑲᓇᖕᓇᖓᓂ ᕿᑭᖅᑖᓘᑉ ᒪᓕᒃᑕᐅᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ, ᒪᓕᒡᓗᒍ ᓄᓇᓐᖑᐊᕐᒥ ᓇᓗᓇᐃᖅᑕᐅᓯᒪᔪᑦ 

ᑭᒡᓕᓕᐊᕆᔭᐅᓯᒪᔪᓪᓗ ᓇᓗᓇᐃᖅᑕᐅᓯᒪᔪᑦ ᐃᓗᐊᓂ ᐅᐃᒍᖓᓂ A; 

b) ᑲᑎᑕᐅᓗᑎᒃ ᐊᑕᐅᓯᕈᕐᓗᒋᑦ  ᐅᓪᓗᒥ ᐊᑐᖅᑕᐅᔪᑦ ᐃᓗᐃᑦᑑᓈᖅᓯᒪᔪᑦ ᕿᓚᓗᒐᒐᒃᓴᑦ ᑭᒡᓕᖏᑦ ᐊᒻᒪ ᐃᓄᐃᑦ 

ᓂᕿᒃᓴᕆᓂᐊᕐᓗᒋᑦ ᕿᓚᓗᒐᕈᓐᓇᖅᑕᖏᑕ ᑭᒡᓕᖏᑦ ᑕᐅᕙᓂ ᐃᒪᖓᓂ Admiralty Inlet, Eclipse Sound ᐊᒻᒪᓗ 

ᑲᓇᖕᓇᖓᓂ ᕿᑭᖅᑖᓘᑉ ᑖᒃᑯᐊ ᐊᑕᐅᓯᓐᖑᖅᑎᑕᐅᓗᑎᒃ ᐃᓗᐃᑦᑑᓈᖅᓯᒪᔪᒃᑯᑦ ᕿᓚᓗᒐᒐᒃᓴᑦ ᑭᒡᓕᖓ ᐊᒻᒪ 

ᐱᖃᓯᐅᑎᓗᒋᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᑦ ᕿᓚᓗᒐᒐᒃᓴᓄᑦ ᐊᑐᖅᑕᐅᓂᐊᕐᓗᑎᒃ 

ᑐᒃᓯᕋᐅᑎᓕᐊᒥ ᐃᒪᖓᓂ ᐅᐊᖕᓇᖓᑕ ᑲᓇᖕᓇᖓᑕᓗ ᕿᑭᖅᑖᓘᑉ ᕿᓚᓗᒐᕋᓱᐊᕐᕕᐅᓗᓂ 6-ᖑᔪᓄᑦ ᓄᓇᓕᐅᔪᓄᑦ. 

(ᑕᑯᓗᒍ ᐅᐃᒍᖓ B); 

c) ᑲᔪᓯᓗᑎᒃ ᐅᓪᓗᒥ ᐊᑐᖅᑕᐅᔪᒥᒃ ᐊᕐᕌᒍᑕᒫᓐ ᐊᒡᒍᖅᑐᖅᓯᒪᓂᕐᒥᓐᖔᖅᑐᑦ ᐊᔾᔨᒌᖏᑦᑐᓂᑦ ᑐᓂᔭᐅᖃᑦᑕᕐᓂᖏᑦ ᐃᓄᐃᑦ 

ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᑦ ᑰᒐᓇᔪᑉ ᐃᒪᖓᓂ ᕿᓚᓗᒐᒐᒃᓴᑦ ᐊᓪᓚᓐᖑᐊᑦ ᐊᖑᓇᓱᒃᑕᐅᕙᒃᑐᑦ 

ᐃᒃᐱᐊᕐᔪᖕᒥᐅᓄᑦ (51) ᐊᒻᒪᓗ ᒥᑦᑎᒪᑕᓕᖕᒥᐅᓄᑦ (53), ᑕᐃᒪᓐᓇ ᐊᒃᑐᐃᖁᓇᒋᑦ ᑐᓂᔭᐅᕙᒃᑐᓂᒃ ᕿᓚᓗᒐᒐᒃᓴᓂᒃ 

ᐊᓯᖏᓐᓄᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖏᓐᓄᑦ ᕿᑎᕐᒥᐅᓂ ᐊᒻᒪ ᕿᑭᖅᑖᓗᖕᒥ; 

d)  ᐋᖅᑭᒡᓯᓗᑎᒃ ᐊᑕᐅᓯᕐᒥᒃ ᐊᕐᕌᒍᒧᑦ ᐊᑐᖅᑕᐅᓂᐊᖅᑐᒥᒃ ᐊᐅᓚᑦᑎᔾᔪᑎᒥᒃ ᐊᓪᓚᓐᖑᐊᓂᕐ ᕿᓚᓗᒐᖏᓐᓂᒃ ᐃᒪᖏᓐᓂ 

ᐅᐊᖕᓇᖓᓂ ᑲᓇᖕᓇᖓᓂᓗ ᕿᑭᖅᑖᓘᑉ; ᐊᒻᒪ ᐊᑐᓕᕐᓗᑎᒃ ᑐᓂᓯᐅᖅᑲᐃᓂᕐᒥᒃ “ᐊᕐᕌᒍᒥ ᖃᖓᓕᒫᒃᑯᑦ 

ᐊᑐᖅᑕᐅᔪᓐᓇᖅᑐᓂᒃ” ᓂᕕᖓᑖᓂᒃ (ᐊᑐᕈᓐᓇᕐᓗᑎᒃ ᐄᑉᐳ 1-ᒥᑦ ᑎᑭᓪᓗᒍ ᒫᑦᓯ 31, ᑲᔪᓯᓗᑎᒃ ᐅᓪᓗᑦᓱ ᐊᕐᕌᒍᑕᒫᓐ 



 

4 
 

ᑕᐃᒪᓐᓇ ᐊᔪᓐᖏᑎᑦᓯᖃᑦᑕᕐᓗᑎᒃ ᐃᒪᕐᒥᐅᑕᓕᕆᔨᒃᑯᑦ 6-ᖑᔪᓄᑦ ᓄᓇᓕᐅᔪᓄᑦ ᐊᒃᑐᖅᑕᐅᓯᒪᔪᓄᑦ ᓄᓇᓕᖕᓂ 

ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᓐᓄᑦ; 

e) ᐊᔪᓐᖏᑎᑕᐅᓗᑎᒃ ᕿᑭᖅᑖᓗᒃ ᐆᒪᔪᓕᕆᔨᑦ ᑲᑎᒪᔨᖏᑦ ᑐᓂᖅᓯᐅᖅᑲᐃᔪᓐᓇᕐᓗᑎᒃ ᑖᒃᑯᓂᖓ ᑐᒃᓯᕋᐅᑕᐅᔪᓂᒃ 

ᐅᐊᖕᓇᖓᓂ ᑲᓇᖕᓇᖓᓂ ᕿᑭᖅᑖᓗᑉ ᐃᒪᖓᑕ ᕿᓚᓗᒐᖏᓐᓂᑦ ᐃᓄᐃ ᑦᓂᕆᒃᓴᕆᓂᐊᕐᓗᒋᑦ ᕿᓚᓗᒐᕈᓐᓇᖅᑕᖏᑕ 

ᑭᒡᓕᖏᓐᓂᒃ ᑐᓂᓯᔪᓐᓇᕐᓗᑎᒃ 6-ᖑᔪᓄᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯ ᑎᒥᖏᓐᓄᑦ ᕿᓚᓗᒐᒐᒃᓴᖏᓐᓂᒃ, ᐊᒻᒪ 

ᓯᕗᓂᒃᓴᒥ ᐊᓯᔾᔨᖅᑕᐅᔪᓂᒃ ᐃᓗᐊᓂ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖁᖏᑕ, ᑐᓂᓯᖃᑦᑕᕐᓗᑎᒃ 

6-ᖑᔪᓄᑦ ᓄᓇᓕᐅᔪᓄᑦ ᐊᖑᓇᓱᒃᑐᓕᕆᔨᑦ ᑎᒥᖏᓐᓄᑦ, ᑐᓐᖓᕕᒋᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗᐊᓯᖏᑦ 

ᑐᓴᒐᒃᓴᑦ, ᒪᓕᒡᓗᒋᑦ ᑎᑎᕋᖅᓯᒪᓂᖏᑦ 5.1.2(e) ᐊᒻᒪ (h), ᐊᒻᒪ 5.7.6. ᓄᓇᕗᒥ ᐊᖏᕈᑎᓂ; 

f) ᑲᔪᓯᑎᑕᐅᓗᑎᒃ ᐊᒥᐊᒃᑯᓂᒃ ᐊᑐᖅᑕᐅᖏᓐᓂᑯᓂᒃ ᓄᒃᑎᕆᔪᓐᓇᕐᓂᖅ ᓂᕕᖓᑖᓂᒃ ᐊᕐᕌᒥᑦ ᐊᕐᕌᒍᒧᑦ ᐊᑐᓂ 

ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖏᑦ ᑕᐃᒪᐃᓕᐅᖏᓐᓇᕈᓐᓇᕐᓗᑎᒃ; 

g) ᐃᑲᔪᖅᑕᐅᓗᑎᒃ ᕿᑭᖅᑖᓗᒃ ᐆᒪᔪᓕᕆᔨᑦ ᑲᑎᒪᔨᖏᑦ ᐊᒻᒪᓗ ᓄᓇᓕᖕᓂ ᐊᖑᓇᓱᒃᑐᓕᕆᔨᑦ ᑎᒥᖁᑎᖏᑕ 

ᐱᔪᓐᓇᕐᓂᕆᔭᖏᑦ ᓴᓇᔪᓐᓇᕐᓂᕐᒥᒃ ᒪᓕᒐᕋᓛᓂᒃ ᐊᐅᓚᑦᑎᔾᔪᑕᐅᓂᐊᖅᑐᓂᒃ ᖃᓄᖅ ᐊᑐᖅᑕᐅᓂᐊᕐᒪᖔᑕ ᐃᓄᐃᑦ 

ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᑦ, ᐱᖃᓯᐅᑎᓪᓗᒋᑦ ᓂᕕᖓᑖᑦ ᐊᑐᖅᑕᐅᖏᓐᓂᑯᑦ ᓄᒃᑎᖅᑕᐅᓯᒪᔪᑦ, 

ᑐᓂᔭᐅᔪᓐᓇᕋᔭᖅᑐᑦ, ᖃᓄᕐᓗ ᕿᓚᓗᒐᕋᓱᐊᕆᐊᖃᕐᒪᖔᑕ ᐊᓪᓚᓐᖑᐊᓂᒃ, ᐊᒻᒪᓗ ᖃᓄᖅ ᕿᓚᓗᒐᑦ ᐊᓪᓚᓐᖑᐊᓂᒃ 

ᐊᖑᓇᓱᖕᓂᖅ ᒥᐊᓂᕆᔭᐅᓂᐊᕐᒪᖔᑦ 6-ᖑᔪᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᓐᓄᑦ ᐊᑐᖅᑕᐅᓗᑎᒃ ᑖᒃᑯᐊ 

ᑎᑎᕋᖅᓯᒪᓂᖏᑦ 5.7.6 ᓄᓇᕗᒥ ᐊᖏᕈᑎᓂ, ᐊᒻᒪᓗ ᓄᓇᓕᖕᓂ ᖃᓂᒃᓴᖅᑐᓂ 6-ᒍᔪᓂ ᓄᓇᖃᖅᑐᓂ ᒪᓕᒡᓗᒋᑦ 

ᑎᑎᕋᖅᓯᒪᓂᖏᑦ 5.7.3 ᓄᓇᕗᒥ ᐊᖏᖃᑎᒌᒍᑎᓂ. 

2. ᑖᓐᓇ ᑐᒃᓯᕋᐅᑎᐅᔪᖅ ᓴᓇᔭᐅᓚᐅᖅᑐᖅ ᕿᑭᖅᑖᓗᒃ ᐆᒪᔪᓕᕆᔨᑦ ᑲᑎᒪᔨᔨᖏᓐᓄᑦ ᐱᓕᕆᖃᑎᒋᔭᐅᑦᓯᐊᖅᓯᒪᓪᓗᑎᒃ 

ᑐᓴᕋᓱᐊᕐᕕᐅᑦᓯᐊᖅᓯᒪᓪᓗᑎᒃ 6-ᖑᔪᑦ ᐊᒃᑐᖅᑕᐅᓯᒪᔪᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᑦ ᐊᒻᒪᓗ ᑖᒃᑯᐊ 

ᐃᓘᓐᓇᖏᑦ ᐃᑲᔪᖅᑐᐃᓯᒪᔪᑦ ᑐᒃᓯᕋᐅᑎᓂᒃ ᐱᖁᔨᕗᖔᕈᑎᒃᑯᑦ (ᐱᖃᓯᐅᑎᓯᒪᔪᑦ ᐅᐃᒍᓕᐊᕆᓯᒪᔪᒥ C-ᒥ). ᑕᐃᒪᐃᒻᒪᑦ 

ᕿᑭᖅᑖᓗᒃ ᐆᒪᔪᓕᕆᔨᑦ ᑲᑎᒪᔨᖏᑦ ᓇᓗᓇᐃᖅᓯᕗᑦ ᑕᖅᑲᒃᑯᐊ ᑐᓵᑎᓪᓗᒋᑦ ᓈᓚᖕᓂᖃᕆᐊᑐᖏᓐᓂᖏᓐᓂᒃ ᓄᓇᕗᑦ 

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ, ᑭᓯᐊᓂᓕ ᑕᒪᓐᓇ ᐃᓱᒪᖅᓱᕈᑎᒋᔭᖓᑦ ᖃᓄᖅ ᐱᔭᐅᓂᐊᒪᕐᖔᑦ. 

3. ᑐᑭᒧᐊᒃᑎᑕᐅᖁᓪᓗᒍ ᐱᒋᐊᕐᓂᖓᓂ ᐊᑐᓕᖅᑎᑦᓯᓂᐅᔪᖅ ᑖᒃᑯᓂᖓ ᑐᒃᓯᕋᐅᑎᓕᐊᓂᒃ ᐊᕐᕌᒍᐊᓂ 2022-23 ᐊᒻᒪ 

ᑲᔪᓯᔪᒃᑯᑦ ᓴᓇᔭᐅᖏᓐᓇᖁᓪᓗᒋᑦ ᓇᓗᓇᐃᖅᑎᖅᑕᐅᔭᕆᐊᖃᕐᓂᖏᑦ ᐃᓗᓕᖏᑕ ᑐᒃᓯᐅᑎᑦ, ᓄᓇᕗᑦ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᑦ ᐊᑐᖅᑎᑦᓯᑲᐃᓐᓇᕐᓗᑎᒃ ᐅᓪᓗᒥ ᐊᑐᓕᖅᑎᑕᐅᑲᐃᓐᓇᕐᓗᓂ ᑕᒪᓐᓇ ᐊᑐᖅᑕᐅᓂᐊᕐᓗᓂ ᐊᕐᕌᒍᒧᑦ ᐊᑕᐅᓯᕐᒧᑦ 

ᑎᑭᓪᓗᒍ ᑕᓪᓕᒪᓄᑦ, ᑕᒪᓐᓇᓗ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᓱᒪᖅᓱᕈᑎᒋᓪᓗᓂᐅᒃ ᖃᓄᐃᓕᐅᕈᑕᐅᓂᐊᕐᒪᖔᑦ. 

4. ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑎᓕᐅᕆᔪᓐᓇᖅᑐᑦ ᓴᖅᑭᑦᑎᖁᓪᓗᒋᑦ ᑲᑎᒪᓂᐅᕙᒃᑐᒥᒃ ᕿᑭᖅᑖᓗᒃ ᐆᒪᔪᓕᕆᔨᑦ 

ᑲᑎᒪᔨᖏᑦ, ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖏᑦ, ᐃᒪᕐᒥᐅᑕᓕᕆᔨᒃᑯᑦ ᐱᓕᕆᕕᖓᑦ ᐊᒻᒪᓗ ᐊᓯᖏᑦ 

ᐊᐅᓚᑦᓯᔨᐅᖃᑕᐅᔪᑦ ᑐᓴᒐᒃᓴᓂᒃ ᑕᐅᖅᓰᖃᑎᒌᒍᓐᓇᖃᑦᑕᖁᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᖃᐅᔨᓴᖅᑎᒻᒪᕆᑦ 

ᖃᐅᔨᒪᓂᕆᔭᖏᓐᓂᒃ ᐊᖑᔭᐅᕙᓪᓕᐊᔪᓪᓗ ᐊᐅᓚᑕᐅᔾᔪᑎᖏᓐᓄᑦ ᐅᐸᓗᖓᐃᔭᐅᑎᑦ ᐊᒻᒪᓗ ᐱᐅᓯᕆᓂᐊᖅᑕᖏᓐᓄᑦ 

ᐊᒃᑐᐊᓂᖃᖅᑐᑦ ᐅᐊᖕᓇᖓᓂ ᑲᓇᖕᓇᖓᓂ ᕿᑭᖅᑖᓘᑉ ᐃᒪᖓᓂ ᕿᓚᓗᒐᓕᕆᓂᖅ ᐊᓪᓚᓐᖑᐊᓂᒃ ᒪᓕᖃᑦᑕᕐᓗᒋᑦ 

ᑭᓐᖒᒪᔭᐅᔪᑦ ᐊᖅᑭᒡᑕᐅᕙᒡᓗᑎᒃ, ᑕᒪᓐᓇ ᐃᓱᒪᖅᓱᕈᑎᒋᔭᖓᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ 

ᖃᓄᐃᓕᐅᕈᑕᐅᓂᐊᕐᒪᖔᑦ. 

 

ᑎᑎᕋᖅᑐᖅ: ᒪᐃᑯ ᕗᑯᓴᓐ, ᕿᑭᖅᑖᓗᒃ ᐆᒪᔪᓕᕆᔨᑦ ᑲᑎᒪᔨᖏᑦ 

ᐅᓪᓗᖅ ᑎᑎᕋᖅᑕᖅ: ᕖᕝᕗᐊᕆ 1, 2022 


